
Сапар

Кәсіп ашамын десеңіз...

Мүшәйра

Иә, Жалағашта атқарылар жұ мыс 
көп, оның дәлелі өңірге аудан тари
хында болмаған қаржы тартылып, 
жалағаштықтардың әлау қа тын арт
ты руға жұмыс жасалуда. Кент, ауыл
дар келбетінің көркеюі, оның ішінде 
құрылыстың қарқын алуы аудан да
муының көрінісі деуге бо  лады. Соңғы 
жылдары бірнеше нысан пайда лануға 
берілсе, бүгінде сол нысандар ел 
игілігі үшін қызмет етіп жатыр. 

Көктем келісімен жүзеге асуы тиіс 
жоспардағы бірнеше жобалар да бас
талып кетті. Мәселен, аудан орта
лығының өзінде 2023 жылы жалпы 
құны 643,6 млн теңгені құ рай тын 
М.Шәменов, І.Нұркенов, И.Панфилов, 
Мысық би, А.Бектібаев көшелері күр
делі жөндеуден өткізіліп, ПМК09 кө
ше сіне ағымдағы жөндеу жұмыс тары 
жүргізілмек және тағы қо сымша 7 кө
шені күрделі жөндеуге жобасме талық 
құжаттар дайындалған. Сондайақ 
Дәуімбай учаскесі мен Жа ла  ғаш кентін 
байланыстыратын жалпы құны 184,9 
млн теңгеге жуық қа ражатқа жаяу 
жүр гін шілерге ар нал ған аспалы көпір 
құры лысы басталады.

Жаңадан ашылған «Ақтерек» 
учаскесінде инженерлік инфра құры
лым  ның сумен жабдықтау жүйесі 
құры  лысына ел қазынасынан 73,2 
млн теңге, газбен жабдықтауға 618,6 
млн теңге бөлініп, бүгінде жұмыстар 
жүріп жатыр. Жаңа учаскенің су 
ұңғы  ма лары және су жинаутарату 
ке ше  нінің құрылысы да назардан 

тыс қалмай, 21,4 млн тең геге қоса 
қар жыландырылды. Қа зіргі таңда 
«Ақтерек» учаскесінің ин же нерлікком
муникациялық инфрақұры лымы ның 
жұмыс жобасына және электрмен жаб
дықтаудың 2 кезеңіне ЖСҚ жасалды. 

Сонымен қатар аудан басшысы 
Асқарбек Темірбекұлы аймақ басшы
сының орынбасары Балмейір Сансыз
байұлына кент орталығын аяқ сумен 
қамтамасыз ету мақсатында 2023 
жылы 6 насос алынып, қазіргі таңда 
орнатылып жатқанын, абаттандыру 
жұмыстары барысында адам өмірі
нің қауіпсіздігін сақтауды негізге ала 
отырып, көлік қозғалысы көп көше 
қиылыстарына 4 бағдаршам орнаты
латынын және барлық білім беру 
ұйымдарының алдына жасанды жол 
кедергілері қойылатынын да жеткізді.

Бұл жұмыстардың барлығы тек 
кентте жүзеге асатындары ғана. 
Өңір басшысы ауданға қарасты елді 
мекендердің де әлеуметтікэко но  ми
калық ахуалын жақсартуды басты 
назарда ұстайтыны белгілі. Ауыл
дарда соңғы жылдары бірқатар әлеу
меттік нысандардың құрылысы жүріп, 
оның бірнешеуі елді мекендер хал
қына табыс талыпды. Соның бірі жол 
құрылысы соңғы жылдары әсіресе 
ауылдарда қарқын алып, сапасы сын 
көтермейтін бірқатар көшелер ой
шұқырдан арылды. Бұл ретте қажетті 
қаражат та қаралып, ауылдардағы 
ішкі көшелер күрделі және орташа 
жөндеуден өтті. Тіпті елді мекендерді 

аудан орталығымен байланыстыратын 
жол да назардан тыс қалмады. 

Иә, әкімдердің жұмысы жөндеген 
жолдардың шақырымы мен оның 
сапасына қарай бағаланатыны бел
гілі. Балмейір Сансызбайұлы сапар 
барысында қазіргі таңда жүзеге асы 
рылып жатқан сол жобалардың жұ
мы сымен де танысты. Атап айтсақ, 
аудандық маңызы бар Жаңа дария 
бағытындағы автожолды ор таша 
жөндеу жұмыстарының жайкүйін ба
қылады. Жөндеу жұмыстары 2022 
жылы басталған, жоба құны 392 млн 
теңге болатын автожолдың бүгінде 10 
шақырымы жөнделуде. 

Жалпы, 17 шақырымдық автожол 
құрылысы мамыр айында аяқталып, 
ел игілігіне табысталады. Мұнан бөлек 
жалағаштықтар үшін маңызды Ақсу 
ауылына кіреберіс автомобиль жолын 
жөндеуге 76,6 млн теңге бөлініп, ау
қымды жоба жүзеге аспақ. Сондай
ақ Ақсудың 3 ішкі көшесінің жөндеу 
жұмыс тары үшін жоба сметалық құ
жаттар дайындалуда.

Өңірде ауылдық округтердің ішкі 
жол мәселесі жыл санап оңтайланып, 
толықтай жаңартылып келеді. Мәсе
лен, 2022 жылы М.Шәменов ауы
лында 8 көше күрделі жөндеуден 
өткізілсе, 2023 жылы ауылдың кіре бе
рісінде орналасқан Бұқарбай батыр 
көшесін жөндеуге 66,5 млн теңге 
бөлінді. Қазіргі таңда 2 көшені күр
делі жөндеуге, қосымша 2 көшенің 
және Ә.Тәшімбетов көшесінің құры

лысына ЖСҚ әзірленген. Бұқарбай 
батыр ауылындағы 3 көшеге, яғни 
А.Құнанбаев, А.Төлеубаев, Бұқарбай 
батыр көшелеріне биыл жалпы құны 
184,1 млн теңгеге күрделі жөндеу 
жүргізіледі. Батыр атындағы ауылдың 
16 көшесін жарықтандыру жұмыстары 
тағы бар. Биыл Аққұм ауылында да 
жалпы құны 63,8 млн теңгені құрайтын 
3 көшеге күрделі жөндеу жұмыстары 
жүргізілетін болады. Ал Қаракеткен 
ауылында 14 ішкі көше болса, 
оның 12сі асфальтталған. Алдағы 
уақытта қалған көшелерді жөндеуге 
ЖСҚ әзірленуде. Ал Еңбек ауылдық 
округінде биыл Т.Дәуітбаев, Абай, 
М.Байділдаев көшелерінің сапасына 
мән беріліп, жөндеу жұмыстары жүр
гізілмек. Осылайша бұл ауыл дарда 
жол сапасына қатысты мәсе лелер 
2025 жылға дейін толық шешімін 
таппақ.

Қорыта айтқанда, ауданның бүгінгі 
тынымсыз тірлігі тиянақты екенін 
сырт көзге сөзсіз аңғартып тұрған 
секілді. Ең бастысы, өңірде жасалып 
жатқан жұмыс жетерлік, нәтиже де 
жоқ емес. Жалағаштың жайкүйімен 
етене танысқан облыс әкімінің 
орынбасары жұмыс сапарының со
ңын да ауданда атқарылып жатқан 
басқа да жұмыстарға жоғары баға 
беріп, сәттілік тіледі.

Жандос ЖАЗКЕН

Өңір дамуында оң динамика бар
КЕшЕ облыс әКіміНің 

орыНбАсАры бАлмЕйір 
сАНсыЗбАйұлы 
АудАНғА Жұмыс 
сАпАрымЕН КЕлді. 
өңірдЕгі бірқАтАр 
әлЕумЕттіК 
НАсАНдАрдА болғАН 
АймАқ бАсшысыНың 
орыНбАсАрыНА 
АудАН әКімі АсқАрбЕК 
ЕсЖАНов биыл ЖүЗЕгЕ 
Асырылуы тиіс 
ЖобАлАрмЕН ЕгЖЕй-
тЕгЖЕйлі тАНыстырды. 
соНдАй-Ақ КЕНт ішіНдЕгі 
ЖөНдЕудЕН өтіп ЖАтқАН 
КөшЕлЕрді АрАлАп, 
қыЗу құрылыстың 
бАсы-қАсыНдА болды. 

Айта кетейік, «Ауыл аманаты» пилот
тық жобасы ауыл тұрғындарының әл
ауқатын жақсартуға, олардың табысын 
арттыруға бағытталған. Сондайақ жобаға 
қатысу ауыл шаруашылығы өнімдерін 
өндіру ісін жаңа дан бастағандар үшін 
жақсы қолдау болмақ.   

– Бағдарламаны іске асыру үшін 2023 
жылы Қызылорда облысына 3 млрд 
теңге бөлінді. Ал несиелерді беру маусым 
айынан бастау алады деп жоспарланған. 
Бағдарлама аясында ауыл тұрғындары 
жеңілдетілген несие алып, техниканы 
лизингке рәсімдей алады. Қарыз алу 
шарттары да тиімді, себебі ондағы 
пайыз дық мөлшерлеме әлдеқайда төмен. 
Мәсе лен, несие/микронесие мерзімі – 5 
жыл, ал мал шаруашылығы және ауыл 
шаруа шылығы кооперативтерін құру са
ла сындағы жобалар бойынша 7 жылға 
дейінгі мерзімге 2,5 пайыз жеңілдетілген 
мөлшерлемемен шағын несие алуға 
мүмкіндік береді, – деді қала әкімінің 
орынбасары.

Пилоттық жоба аясында микро кре  
диттерді беру үшін сенім білдірген өкіл 
ретінде «Байқоңыр» ӘКК» ҰҚ» АҚ бел
гіленіп, «Өңірлік инвестиция орта лығы» 
МҚҰ бөлімшесі арқылы іске асы рылады.

 «Ауыл аманаты» пилоттық жобасының 
мақсаты – ауылдық жерлердегі халықтың 
табысын арттыру. Бағдарлама 2023
2025 жылдарға арналған және несиелер 
маусым айынан бастап беріледі. Бағдар
лама адамдардың тұрақты табыс жолына 
түсуіне бағытталған. 

Пилоттық жоба бойынша ауыл тұрғын
дары өз бизнесін дамытуға немесе 
коо ператив құрамында жеңілдетілген 

несие ала алады, сондайақ техниканы 
лизингке рәсімдеуге мүмкіндік бар. Қарыз 
алу шарттары да тиімді, себебі ондағы 
пайыздық мөлшерлеме әлдеқайда төмен. 

Несие/микронесие мерзімі – 5 жыл, 
ал мал шаруашылығы және ауыл шаруа
шылығы кооперативтерін құру сала
сындағы жобалар бойынша 7 жылға 
дейін беріледі. Оның ең жоғары сомасы 
қолданыстағы заңнама бойынша ай қын
далады. Номиналды сыйақы мөлшер
лемесі – 2,5 пайыз. 

Мұндай несиенің халыққа пайдалы 
болары анық. Сондықтан ауылда қандай 
да бір өндіріс ашып, оны дамыту үшін бұл 
– үлкен мүмкіндік. Бағдарлама әкімшісі – 
облыстық ауыл шаруашылығы және жер 
қатынастары басқармасы.

Микрокредиттерді беру үшін сенім 
білдірген өкіл ретінде «Байқоңыр» ӘКК» 
ҰҚ» АҚ белгіленіп,  бөлімшесі «Өңірлік 
инвестиция орталығы» МҚҰ арқылы іске 
асырылады. Қаржыландыру бағыттарына 
келсек, өңдеу саласына қатысты жоба
ларды қаржыландыру, яғни олардың 
қатарында жылыжайлар, сүт, ет өндірісі, 
құс және балық шаруашылығы бар. Өсімдік 
шаруашылығын дамытуға бағытталған 
жобалар да қаржыландырылады. Сондай
ақ ауыл шаруашылығы кооперативтерін 
жабдықтау, мал шаруашылығын дамыту 
секілді басқа да бағыттағы бизнес 
жобалар қражылай қолдауға ие болады.

Негізгі талаптарына келсек, несие 
алушының жеке кәсіпкер болып тіркелуі 
мін детті. Сондайақ басқа да несиелер бо
йынша мерзімі өткен жарна болмауы тиіс. 
Жоба авторының мемлекеттік кірістер 
органдарында берешегі болмауы керек. 

Мұнан бөлек несие алушының жасы 
зейнеткерлік жастан аспауы шарт. 
Несиені кепілмен қамтамасыз етуге 
келсек, кепіл мүлкі қалада орналасқан 
жағдайда 70, ауылдық елді мекенде 
орналасқан жағдайда 50 пайыз беріледі. 
Ауыл шаруашылығын жүргізу үшін қажетті 
жағдайлардың болуы, яғни жер телімі, 
қора және басқа да қажетті жабдықтар 
болуы шарт. Ауыл шаруашылық өндірістік 
кооперативіне мүшелікке кіру де міндетті. 
Қаржыландырылған жоба аясындағы 
өндірілген өнімді ауыл шаруашылық 
өндірістік кооперативке өткізу керек.

Несие алу алгоритміне келсек, сенім 
білдірілген өкіл микрокредит алуға үміт
кер ұсынған құжаттардың мазмұны мен 
мәліметтерін тексеру мерзімі барлық 
қажетті құжаттармен бірге өтініш тіркелген 
күннен бастап 3 жұмыс күнін құрайды. 
Құжаттар мен олардағы мәліметтер 
микрокредит беру шарттарына сәйкес 
келмеген жағдайда сенім білдірілген өкіл 
қайтару себептерін көрсете отырып, 
микрокредит алуға арналған құжаттар 
топтамасын қайтарады. Құжаттар мик
ро кредиттер беру талаптарына сәй
кес келген жағдайда 15 жұмыс күні 
ішінде ұсынылған бизнесжобаға баға
лау жүргізеді және микрокредитті ма
құл дау не беруден бас тарту туралы 
шешім қабылдайды. Мақұлданған жағ
дайда үміткермен микрокредит беру ту
ралы шартқа қол қояды, содан кейін 
мик ро кредитті оның ағымдағы шотына 
аударады.

Ерлан соЗАқбАЕв

«Ауыл аманаты» жұмысын бастады

қыЗылордА облысыНдА «Ауыл АмАНАты» пилоттық 
ЖобАсы ЖүЗЕгЕ АсырылАды. бұл турАлы КЕшЕ бАспАсөЗ 
ортАлығыНдА өтКЕН брифиНгтЕ қАлА әКіміНің орыНбАсАры 
діНмұхАмЕд ЕрмЕКов Айтып өтті.

– Темірбек Қараұлы – тек Қазақ ССРдың ғана емес, 
күллі Орта Азияның өнермәдениетінің дамуына елеулі 
үлес қосқан аса ірі қайраткер. Ол – қазақ елінде көптеген 
мектеп ашуға түрткі болған ұлтының адал перзенті. 
Биыл Т.Жүргеновтың 125 жылдығына қаламыздан 
қайраткердің зайыбы Дәмеш ЕрмековаЖүргеноваға 
көше берілді. Кеше Н.Бекежанов театрында «Нарком 
Жүргенов» спектаклі қалың көрерменге жол тартты. 
Темірбек Қараұлының есімін ұрпағы ешқашан 
ұмытпайды, – деді Нұрымбет Аманұлы.

Мүшәйра қорытыныдысы бойынша бас жүлдені 
қызылордалық ақын Мөлдір Айтбай, жүлделі І орынды 
Орал қаласынан келген Ғалымхан Марлен иеленсе, ІІ 
орын Абай облысынан келген Динара Төлеутайға бұйыр
ды. Ал үшінші орынды жерлесіміз Ақжол Түменбай, Айдар 
Сайлауов, ақтөбелік Тілеухан Дәурен өзара бөлісті. 

Мұнан бөлек Т.Жүргенов атындағы арнайы жүлде 
Түркістан облысынан келген Әлібек Азаматқа табыс
талды. Сондайақ ТҮРКСОЙ халықаралық ұйымы 
атынан Ахмет Байтұрсынұлының медалі Абай облы
сынан келген Нұржан Байтусовқа берілсе, Мүшәй раның 
бас бәйгесін жеңіп алған Мөлдір Айтбайға ТҮРКСОЙ 
ұйымының бас хатшысы С.Раев алтын жалатылған 
домбыраны тарту етті.

Айта кетейік, өткен аптаның соңында мұнан бөлек 
қоғам қайраткерінің 125 жылдығына орай танымдық 
конференция өткен болатын. Онда зиялы қауым өкілдері 
мен ғалымдар Темірбек Жүргеновтың өмір жолы мен 
елдің ертеңі үшін еткен еңбегін дәріптеді.

Ерлан АНуАрұлы

Н.бекежанов атындағы қызылорда 
облыстық қазақ академиялық 
музыкалық драма театрында белгілі 
қоғам қайраткері т.Жүргеновтың 
125 жылдығына орай «Жыр арқауы 
– Жүргенов» атты республикалық 
жыр мүшәйрасы өтті. Жыр додасына 
еліміздің түкпір-түкпірінен ақындар 
қатысып, жалынды өлеңдерін 
көрерменге тарту етті. мүшәйраға 
облыс әкімінің орынбасары Нұрымбет 
сақтағанов арнайы қатысып, 
т.Жүргеновтың қазақ даласына сіңірген 
өлшеусіз еңбегін баяндады.

Жыр арқауы – Жүргенов

Білім
Маман мерейіСұхбат

– Шынар Халелқызы, биыл ауыл мектебі 
қанша оқушымен жұмысын бастады? Алды
мен диалогты осы сауалдың жауабымен 
бастасақ... 

– Есет батырдағы білім ошағы биыл 354 
оқушымен жұмысын бастады. Оның ішінде 42 
оқушы алғаш мектеп табалдырығын аттап отыр. 
Ауылдағы алтын ұяда 68 мұғалім бар. Бәсекеге 
қабілетті жастарды қалыптастыру жұмыстары 
біріші мектепте басталатындықтан оларға сапалы 
білім беруге тырысамыз. Сондайақ бұл бағытта 
жүйелі жұмыс жасап жатқан әріптестерімнің 
еңбегін жоғары бағалаймын. 

– Ұмытпасам, ауыл мектебі биыл оқу 
маусымын жаңа директормен бастады. Өзі
ңіз ге дейінгі әріптесіңіздің келгелі қандай кем
шілігін немесе артықшылығын байқадыңыз? 
Сол уақыттан бері ауылда білім беру жүйесіне 
нендей жаңалық енгізу керек деп түйдіңіз?

– Қазір заман ағымына қарай кез келген 
жұмыс жүйесіне жаңалық қажет, оны өздеріңіз де 
білесіздер. Маған дейінгі мектеп директорының 
ондай кемшілігі жоқ. Бұған дейін де ауыл 
мектебінде білім сапасына серпін беруде тиісті 
жұмыс атқарылған. Бұл ротацияның мақсатын 
тек кемшіліктің орнын толтыру деп түсінбеуіміз 
керек, бұған дейін де Жалағаш ауданында ерекше 
қарқынмен дамыған бір сала болса, ол –  білім. 
Біз енді осы қарқында қалып қоймай, керісінше 
әлі де ілгерілеу үшін жаңа бастамалармен жұмыс 
жасауымыз керек, салаға мұндай өзгерісті сол 
үшін енгізді деп есептеймін. 

– Ұлттық бірыңғай тестілеуге түлек
тердің дайындық қарқыны қалай? Былтырғы 
нәтиже көңіл көншіте ме? Биыл меже қалай? 

– Былтыр 32 түлек мектеп бітірген, оның 26сы 
ҰБТға қатысқан. Орташа балл – 75. Түлектердің 
23і мемлекеттік грантпен жоғары оқу орындарында 
білім алуға қол жеткізген. Ал қалғаны ақылы 
негізде оқуға қабылданған. Бір сөзбен айтқанда, 
былтыр мектеп бітірген оқушылар 100 пайыз 
жоғары және арнаулы оқу орындарында білім 
алуға қол жеткізген. Міне, маған дейінгі мектеп 
директорының осындай жетістігі бар. 

Биыл мектептегі 354 оқушының 22сі 11 
сыныпты тәмамдайды. Бұйыртса, барлығы да 
100 пайыз ҰБТға қатысады. Олардың Ұлттық 
бірыңғай тестілеуге қатысуқатыспауы өз еркінде. 
Дайындықты қыркүйек айында бастап кеттік. 
Балалардың қарқыны жаман емес. «Үйрек 
балапанын күзде санайды» дегендей, нәтижесін 
алдағы уақыттың еншісіне қалдырайық. Межеміз 
барлық баланың мемлекеттік грант иегері болуына 
жұмыс жасау ғой. Алдағы уақытта сол межеге 
жұмыс жасауға тырысамыз. 

– Мектеп түлектерін негізінен қандай 
пәндер, қандай мамандықтар қызықтырады? 

– Балаларымыздың басым бөлігі жараты
лыстану бағытындағы пәндерді таңдап отыр. 
Көбісі химия, биология, физика пәндерін таң
дауда. Оларға «сен мына мамандыққа қарағанда 
басқасын таңда» дей алмаймыз. Бала қай пәнді, 
қай мамандықты таңдаса, сол салада оның 
үлкен жетістікке жетуіне әріптестеріммен шама
шарқымша жұмыс жасаймын. Себебі мақсатымыз 
да сол, мейлінше олардың қалаған мамандық 
иегері болып, мемлекеттің, қоғамның дамуына 
сүбелі үлес қосатын бәсекеге қабілетті болуына 
жұмыс жасау. 

– Оқушылардың түрлі деңгейдегі олимпиа
даларға, жарыстарға қатысу қарқыны және 
нәтижесі қалай? Жалпы білім ошағында озат 
оқушылар санында өсім бар ма? Олардың 
қатарын көбейтуде нендей жобалар қолға 
алдыңыздар? 

– Балалардың олимпиада, байқау секілді түрлі 
деңгейдегі жарыстарға қатысу қарқыны жоғары. 
Нәтиже де жаман емес. Аудандық, облыстық 
деңгейдегі жарыстарда топ жарып жүрген 
оқушыларымыз да жетерлік. Мұның барлығы 
осындағы ұстаздардың еңбегі мен шәкірттер 
ізденісінің арқасы деп білемін. 

Мектепте 3 озат оқушымыз болған, енді 
олардың санында өсім қалыптастыруымыз керек 
болатын. Бұл бағытта жергілікті кәсіпкерлермен, 
шаруашылық төрағаларымен ақылдасып, демеу
шілер есебінен оларға шәкіртақы тағайындауды 
қолға алғанбыз. Бұл жобаға ауылдағы «Көктөбе» 
шаруашылығының негізін қалаған Әбдірасулла 
Әбдәлиев ағамыз қаржылай қолдау көрсететінін 
айтты. Сондайақ білім саласында ұзақ жылдар 
қажырлы еңбек еткен осы ауылдың тумасы 
Гүлбану Орынбаева да әкесінің атынан шәкіртақы 
тағайындауды жөн деп тапты. Оларға алғыстан 
басқа айтарымыз жоқ. Білімге, жас ұрпақтың 

келешегіне, мемлекеттің болашағына алаңдайтын 
жағдайы бар азаматтар осындайақ болсын. 
Қазір сол кісілердің арқасында мектептегі 3 озат 
оқушымыз қаңтардан бастап айына 5 мың теңге 
көлемінде шәкіртақы алып отыр. 

– Бұл жақсы бастама екен, мұның озат 
оқушылар санында өсім қалыптастыруға 
септігі тиіп жатыр ма? 

– Әрине оның білім саласына айтарлықтай 
көмегі тиді, біз ол қаржыны тек озат оқушының 
өзіне жай бере салмаймыз. Барлық оқушылардың 
басын қосып, озаттарды үлгі етеміз. Оның да 
нәтижесі бар. Мәселен, қаңтар айында озат 
оқушылар үшеу болса, бір тоқсанда олардың 
санында өсім қалыптасып отыр. 

– Олар да алдағы уақытта мұндай шәкір
тақы ала ма? Болмаса ертең «жай сөз екен, 
ізденіп не істейміз» деген кейбір балаларда 
таяз түсінік қалыптасуы мүмкін ғой... 

– Мен жоғарыда қаңтар айынан бастап 
демеушілік еткен азаматтарды айттым. Қазірдің 
өзінде «біз де шәкіртақы тағайындасақ» деген 
кә сіп керлерден, жеке азаматтардан ұсыныс түсіп 
жатыр. Сондықтан алдағы уақытта оларды да 
шәкірт ақымен тағайындауға жол ашылады деп 
ойлаймын. 

Мәселен, қазірдің өзінде ауылдағы Сыздықов
тар отбасы «бір озат оқушы болса, шәкіртақысын 
біз берейік» деп ұсыныс айтып отыр. Ауыл әкімі 
Дәулет Тәжібаев та 23 оқушыға шәкіртақы 
тағайындауға дайын екенін айтып жатыр. Қазір 
озат оқушылар санында өсім бар. Енді оларға 
шәкіртақы төлейтін кезде демеуші азаматтармен 
жұмыс жасап, бұл жобаны қолға алсақ дейміз. 

– Қазір ресми ақпараттардан, әлеуметтік 
желілерден өзіңіз де хабардар шығарсыз, 
жас өспірімдер арасында қылмыстың алдын 
алуда қандай жұмыстар атқарып жатыр
сыздар? 

– Жалпы, баланың болашағына тек ұстаздар 
ғана жауапты емес, бұл мәселеге атаана да, учас
келік полиция инспекторы да алаңдауы тиіс. Бірақ 
біз де олардың арасында қылмыстың ал дын алуда 
шамашарқымызша жұмыс жасап жатырмыз. 

Ауылда жасөспірімдер арасында ахуал тұ
рақты. Күнделікті мұғалімдермен кезекшілік ұдайы 
ұйымдастырылып тұрады. Әрқайсысының өзіне 
берілген көше бар, жасөспірімдердің атаана сыз 
қоғамдық орында тек белгіленген уақытта ғана 
жүруіне рұқсат бар. Бұл дұрыс деп есептеймін. Бұл 
талап ауылда қатаң сақталған. 

Менің ойымша жастарда бос уақыт болмау 
керек. Олар да ұдайы ізденіс үстінде жүрсе дейміз. 
Бәсекеге қабілетті ұрпақ осындай жастардан 
қалыптасады. Ал баланың олай өсуіне жоғарыда 
айтқанымдай, бәріміз жұмыла жұмыс жасауымыз 
керек. Баланың болашағына бейжай қарауға 
болмайды. Ал мұндай түсініктегі атаана оған жол 
бермейді деп ойлаймын. 

Мұнан бөлек атааналар жиналысы да ұдайы 
ұйымдастырылып тұрады. сондайақ балалардың 
өзімен де жиі бас қосып ұлдармен, қыздармен жеке
жеке пікірлесеміз. Сонда байқайтыным, балалар 
жиналыстың мақсатын кейде өздері де біліп 
тұрады. Олардың әлеуметтік желіден қоғамдағы 
жағдайлардан хабардар екенін аңғару қиын емес. 
Біз үшін әр баланың түзу жолмен жүруі, бәсекеге 
қабілетті, мақсатты болуы маңызды. Сондықтан 
олардың тәртібі де біздің күн тәртібімізден түскен 
емес, түспейді де. 

– Мектепте 14 сынып аралығында қанша 
оқушы бар және оларды ыстық тамақпен 
қам тамасыз ету жұмыстарына көңіліңіз, 
жалпы атааналардың, оқушылардың көңілі 
тола ма? 

– Біздің мектепте 14 сынып аралығында 
133 бала бар. Олар 100 пайыз ыстық тамақпен 
қамтамасыз етіледі. Мен өзім бұл бағыттағы жұмыс 
барысын қадағалап отырамын. Атааналардың 
не месе оқушылар тарапынан әзірге ешқандай 
арызшағым жоқ. Оған алдағы уақытта да жол 
бер мейміз. Керісінше атааналардан баласының 
оған көңілі толатынынтолмайтынын өзіміз сұрап 
отырамыз. 

– Осыған дейін де біраз ауылдарда болдық, 
апатты жағдайдағы мектептер мәселесі 
бірқатар елді мекенде шешімін тауыпты. 
Сіздер жұмыс жасап отырған ғимараттың 
сапасына қатысты қандай мәселе бар?

– Аламесектегі білім ошағы 2 корпустан тұрады, 
оның бір бөлігі жаңадан салынған. Ал бір бөлігі – 
бұрынғы нысан. Оның сапасына қатысты мәселе 
бұған дейін болған. Бірақ мемлекет тарапынан 
қолдау болып, аталған нысан күрделі жөндеуден 
өткен. Қазір бізде ғимарат мәселесіне қатысты 
ешқандай мәселе жоқ.   

– Сұхбатыңызға рахмет!    

сұхбаттасқан Кенжетай қАйрАқбАЕв

Озат оқушылар шәкіртақы алады
біЗ білім сАлАсыНА бұғАН дЕйіН 

дЕ қАлАм тЕрбЕдіК, мЕмлЕКЕт 
КЕлЕшЕгі бәсЕКЕгЕ қАбілЕтті 
ЖАстАрдың болАшАғыНА тіКЕлЕй 
бАйлАНысты болғАНдықтАН әр 
ЖылдАры сАлАдА АтқАрылғАН 
ЖұмыстАр ұдАйы сАрАптАлуы 
тиіс. қАЗір мЕКтЕп дирЕКторлАрыН 
ротАциямЕН орыНдАрыН Ауыстыру 
бАстАлып КЕтті. мАқсАт АйтпАсА 
дА түсіНіКті, яғНи тәЖірибЕ 
АлмАсу Арқылы білім бЕрудЕгі 
олқылықтАрғА Жол бЕрмЕй, 
КЕрісіНшЕ қАлыптАсқАН сЕрпіНді 
одАН әрі ілгЕрілЕту. АлАйдА бұл 
ЖобА өЗ ЖЕмісіН бЕріп ЖАтыр мА? 
ротАциямЕН ЖАңА мЕКтЕпКЕ бАрғАН 
дирЕКторлАр білім ЖүйЕсіНЕ НЕНдЕй 
ЖАңАлықтАр ЕНгіЗудЕ ЖәНЕ оНың 
ЖЕмісі бАр мА? осы ЖәНЕ өЗгЕ дЕ 
сАуАлдАрдың түйіНіН тАрқАту үшіН 
ЕсЕт бАтыр АуылыНдАғы №124 
ортА мЕКтЕптің ЖұмысыН сАрАлАп, 
білім ошАғыНың бАсшысы шыНАр 
АқшоНтАЕвАмЕН сұхбАттАсқАН 
ЕдіК... 

Осынша уақытта білікті мұғалім екі сыныпқа 
жетекшілік етіпті. Сынып жетекшісінің айтқан ақылы 
мен берген тәлімінің жемісі болса керек, қазіргі таңда 
олардың басым бөлігі түрлі салада қажырлы еңбек етсе, 
бірқатары әлі де жоғары оқу орындарында мемлекеттік 
грантпен білім алып жатыр екен. 

«Шәкірттеріміз қандай жетістікке жетсе де, біз 
еңбегіміздің еш кетпегенін біліп марқаямыз» деген Зухра 
Досымқызының әрбір оқушының тәлімтәрбиесіне өзінің 
баласындай қарайтынын айқын аңғардық. Мектеп 
директорымен сұхбаттасқанымызда озат 3 оқушының 
шәкіртақы алатынын айтқан. Соның екеуі бүгінде Зухра 
апай жетекшілік ететін сыныпта оқиды екен. 

– Баламен тек мұғалім болып жұмыс жасайтын 
уақыт артта қалды. Кейде олардың атаанасындай 
сөйлесіп, пікіріне құлақ асуға тура келеді. Кез келген 
баланың шамшырағын жағуға болады. Оқымайтын 
бала болмайды. Ондай балалар қадағалаудың, еркін 
пікір алмасудың кемдігінен қалыптасады. Осыған 
дейін қаншама балаға білім беріп, еңбек өтілімізде 
біраз тәжірибе жинадық. Соның барлығын енді 
оқушыларымыздың болашағына жұмсап жатырмыз. 
«Бала жаман болса, атаанасын түйе үстінен ит қабады» 
деген сөз бар. Мен үшін бұл тек атаанаға қаратып 
айтылған сөз емес. Біз де оқушы тәрбиелеп отырғаннан 
кейін олардың болашағына атаанасындай қараймыз. 
Сондықтан оларға жаман сөз келмеуі үшін мейлінше 
біліммен қатар тәлімтәрбие де береміз, – дейді мектеп 
мұғалімі.

Қазіргі таңда Есет батыр ауылындағы мектепте 6 
сыныптың жетекшісі қазақ тілі мен әдебиет пәнінен сабақ 
береді. Мақалдатып, сөзді орнымен қолданатынына 
қарап, оның қай пәннің мұғалімі екенін аңғару қиын емес. 
Барлық баладан озат оқушы қалыптастыруды дәстүрге 
айналдырған ұлағатты ұстаздың өз мамандығына, 
жұмысына адалдығы көрініпақ тұр.

Зухра Досымқызының 23 жылдық еңбек өтілінде 
ауылдағы алтын ұядан түлеген 11 оқушы қазақ тілі 
мен әдебиеті пәнінің мұғалімі болуға талап қылыпты. 
Олардың да ұлағатты ұстаздан алған білімі еш кеткен 
жоқ. Қазіргі таңда олардың басым бөлігі мемлекеттің 
дамуына қажырлы еңбек етуде. 

Былтыр Аламесектегі №124 орта мектептің 2 
түлегі тағы да қазақ тілі мен әдебиеті пәнін таңдаған. 
Қазіргі таңда олардың мектеп қабырғасында жүріпақ 
түрлі деңгейдегі олимпиадалық жарыстарда жеткен 
жетістігін айтып тауыса алмайсыз. Тіпті бір оқушысы 
4 жыл қатарынан олимпиадаға қатысып, барлығында 
жүлделі орындардан бой көрсетіпті. Сондайақ ол 
былтыр Түркістан облысындағы Қожа Ахмет атындағы 
халықаралық қазақтүрік университетінің ішкі грантын 
жеңіп алған. Алайда мектеп оқушысы Қарақат Аманкелді 
оған тоқмейілсімей, ҰБТға қатысуға бел буған. Ұлттық 
бірыңғай тестілеудің қорытындысымен Қарағандыдағы 
мемлекеттік университетке мемлекеттік грантпен оқуға 
түсіпті. Бір емес, екі грантты қатар жеңіп алатын шәкіртті 
кез келген мұғалім дайындай алмайтыны тағы да анық. 
Осы ретте оның біліктілігіне, жаңа жоғарыда айтқандай, 
барлық оқушыға өз баласындай қарайтынына күмәнмен 
келтіре алмайсыз. 

– Барлық оқушымның болашағынан үлкен 
үміт күтемін. Жаңа айтып кеткен шәкіртім Қарақат 
Аманкелдінің өзі мектеп қабырғасында жүріп, 
қаншама жетістікке жетті. Қазіргі таңда мемлекеттік 
университетте грантпен білім алып жатқан қызымыз бір 
жағынан сондағы кітпханалардың бірінде жұмыс жасап 
жатыр. Жұмыспен оқуды қатар алып жүргенін мен оның 
үлкен ізденісімен байланыстырамын. Тағы бір шәкіртім 
Көкшетау қаласындағы мемлекеттік университетте 
былтыр грантпен оқуға түсті. Оның да жетістігі көп. 
Осындай балаларымызға қарап, қуанамыз, еткен 
еңбегіміздің ақталғанына марқаямыз, бірақ тоқмейілсу 
– өзіме жат әдет, – дейді Зухра Досымқызы.

Зухра Тоқшылықованың тоқмейілсімейтініне біз де 
толық көз жеткіздік. «Қайтсем, шәкірттерім қалаған 
мамандығын игеріп, мына қоғамға, мемлекеттің дамуына 
өз үлесін қосады?» деген сауалды ол өзіне күн сайын 
қояды. Ал жауабын еңбекпен табатынына, әр жылдары 
мектеп бітірген, білім ошағындағы шәкірттерінің 
жетістігінен шабыт алатынын тағы байқадық.

Иә, оның расында бір салада тапжылмай 23 жыл 
еткен еңбегі еш кеткен жоқ. Ұлағатты ұстаздың осыған 
дейінгі қажырлы еңбегі мемлекет тарапынан да 
лайықты бағаланды. Қазір оның алған алғыс хаттарын, 
дипломдарын да жазар болсақ, тағы да жазатын дүние 
көп. Бастысы, білікті мұғалімнің оның барлығына лайық 
екеніне көз жетті. 

Кенжетай бАлғАбАйұлы    

Жұмысы жүйелі, 
мақсаты айқын

ЗухрА тоқшылықовА – №124 ортА 
мЕКтЕптің біліКті пЕдАгогтАрыНың 
бірі дЕ бірЕгЕйі. білім сАлАсыНдА 23 
Жылдық тәЖірибЕсі бАр ұлАғАтты 
ұстАЗ сол уАқыттАН бЕрі Ауыл 
мЕКтЕбіНдЕ үЗдіКсіЗ Жұмыс ЖАсАп 
КЕлЕді. НәтиЖЕсіН һәм ЖЕтістігіН 
тАрқАтсАқ, ЖАЗАтыН дүНиЕ Көп. 
бАстысы, шәКірт тәрбиЕлЕп, 
бәсЕКЕгЕ қАбілЕтті ұрпАқ 
қАлыптАстырудА ЕтКЕН ЕңбЕгі Еш 
КЕтпЕгЕН.

Таным

Дүйім жұрт киелі мекен санайтын 
Жалағаш жері – Алашқа ана болған 
Сыр өңірінің қастерлі де, қасиетті 
орындарға бай аудандарының бірі. 
Түп тарихы тереңде жатқан өңір 
бұрыннан құт дарып, бақ қонған өлке. 
Шығысы Сырдария, батысы Қармақшы 
ауданымен, теріскейі Жез қазғанға жал
ғасып, түстігі Қара қал пақпен қабат та
сып жатыр. Бұл жерден еліміздің кемел 
келешегі үшін аянбай еңбек еткен, сол 
жолға саналы ғұмырын арнаған мем
лекет және қоғам қайраткерлері, ақын
жазушылар, ағар  тушыұстаздар мен 
көптеген ға лым дар шыққан. Сәрке, 
Бұқарбай, Бәйтік, Тоғанас батырлар ел 
қорғаны болса, бабаларымыз Сырман 
қожа, Түмен, Мәмбет, Беркімбай әулие
лер, Мырзабай, Дәулетназар, Тоқсан
бай, Шаймағамбет пен  екі ауданда 
ортақ тұлға Қалжан ахун өмір сүрген, 
әруақ қонған киелі өлке талай берекелі 
істердің бастауында тұр. Бұл өңірде 
өмір сүрген ақын, күйші, жыршы, ғалым 
мен ерекше дарын иелері аз емес. 
Қара сөзден дес бермеген Құба би, 
Бекіш, Бостай, Өмірбай шешен, Үбіс, 
Мысық, Алданазар, Асан, Шор танбай, 
Тынымбай билерден аталы сөз қалған. 
Ұлт болашағы, ел келешегі үшін елеулі 
еңбек етіп, ізгілік туын жоғары ұстаған 
абзал азаматтар да осында. Сыр 
сүлейлерінің шоқтығы биік шоғыры 
шыққан қасиетті жерлердің бірі де осы 
Жалағаш өңірі.  Керейт, Даңмұрын, 
Нысанбай, Жарылқасын қожа, Шоңбай 
ақын жыр төккен, Төлеубай Үркім
баев, Әбдікәрім Оңалбаев, Әбілда 
Жүрген баев, Зордан Салықбаев отты 
өлеңдерімен нұр құйған аймақ бұл. 
Белгілі қоғам қайраткерлері Те мірбек 
Жүргенов, Ілияс Қабылов, Шекер 
Ермағанбетованың, белгілі жур на лис
тер Кеңесбай Үсебаевтың, Әбдіра шит 
Бердәулетовтің, Зейнолла Жар қын
баевтың, әдебиет зерттеушісі Мар  дан 
Байділдаевтың кіндік қаны там ған жер. 
Еңбектің ерен үлгісін көр сеткен Исатай 
Әбдікәрімов, Несіпбай Әпрезов, Алда
берген Бисенов, Ұзақ Еспанов, Қазына 
Жүсіпова, Тұршабек Елеусінов, Ысқақ 
Жолмырзаевтар Еңбек ері атаған аймақ 
та осы өлке. Ауыл ша руашылығының 
білгір ұйымдас тыру шылары тұрған 
же рінде еңбегінің ізі қалған Мөрәлі 
Шәме нов, Далдабай Жалтынов, Камал 
Бердәу летов, Өмірзақ Тұңғышбаевтар  
туыпөскен жер де  осы Жалағаш екенін 
айта кеткен жөн. 

Осындай жақсылар мен жайсаңдар 
туған жерде жұмыс жасаудың өзі түсін
генге бір бақыт. Тарихты адамдар жа
сайды, ал адамдардың саналы ғұмыры 
келер ұрпаққа өнеге. 

дүние жаратылысына дін 
арқылы бойлаған

Осылай терең ойдың жетегімен келе 
жатқанымызда “Мырзабай ахун” меші
тіне қалай жеткенімізді де аңғармай 
қалдық. Алдымен баба мешітінің жанына 
отырып, Құран оқыдық. Сонан соң сәл 
әріректе орналасқан мазарына барып, 
дұға жасадық. Ел ішінде Мырзабай ахун 
жайлы аңызға айналған әңгімелер көп. 
Сол кезде айтқандары кейін орындала 
бастаған соң оны діни алымдылығымен 
қоса көріпкелділігі де бар деп санайды. 
Алайда мына жалғанда алдын ала 
болжауы және айтқандарының нақ келуі 
неден? Оны бұрынғы ақсақалдар «Ілім 
білімнің күшімен болжауы, немесе Алла 
әмірімен келетін ақиқат түсті жоруы» 
деп отыратын.  Ал ахун жайлы зерттеу 
мақала дайындаған Ыдырыс Жұмағұлов 
бұл кісіні білімі асқан данышпан, терең 
ойға, дүние жаратылысына дін ілімі 
арқылы сүңги алған жан деп санайды. 

Мырзабай ахун Азаматұлы шама
мен 1832 жылы Жалағаш ауданына 
қа расты Мәдениет ауылы маңындағы 
елді мекенде дүниеге келеді. Шыққан 
тегі Кіші жүздің Керейт руы, оның 
ішінде Арбалы, Абыз болып тарайтын 
тармағынан. Мырзабай ахунның нақты 
өмірдерегі ешқандай жазба архивтерде 
сақталмаған. Тек, ахунның немерелері 
Салхадин, Ғафура, Тельмандардың 
шамалауынша 85 жасында қайтыс 
болған. Ұрпағы мен ел аузындағы 
әңгімелерді жинақтап, зерттеп, кітапқа 
ендірген ғалым Н.Жалғасовтың ай
туынша ауылда мұсылманша сауат аш
қан Мырзабай « Көкілташ» медре се сіне 

16 жасында оқуға түсіп, оны 1854 жылы 
үздік бітіріп, «Ахун» атағын алып шыққан. 
Қазіргі зерттеушілердің айтуынша Ахун 
жеті ілімді меңгерген адам немесе 
қазіргі тілмен айтқанда жеті ғылыми 
жұмысын қорғаған. Бұлай айтуларының 
да себебі бар секілді: «Сол кездерде 
«Көкілташ» медресесінде аспан әлемі, 
математика, медицина, жағрафия, фи
ло софия, жаратылыстану және дін ілімі 
тереңдетіліп берілген» дейді. Осы
лардың барлығын меңгеріп шыққан 
маманға «Ахун» атағы беріледі екен. 
Осыншама ғылымды меңгеріп шыққан 
Мырзабай ахун 4 жыл сол «Көкілташ» 
медресесінде сабақ береді. Содан 
кейін білім нұрын өзге аймақтарға тара
тайын деген ол Сыр өңіріне келмес 
бұрын, Амудария жағасына қоныс теп
кен, Беруни қаласының маңындағы 
тақ такөпір деген жерге келіп, Қалжан 
ахунның әкесі Бөлекбай батырдың ауы
лын сағалаған екен. Өйткені, Сыр бойын
дағы халық отырықшылдыққа бейімделе 
қоймаған, бала оқытуға мешіт салмаған 
екен. Ал, Қарақалпақ жерінде мешіттер 
болыпты. «Оның сол жақта білім беріп 
жүргенін естіп қалған Ораз ахун оны 
елге алып келу үшін барады. Сонда 
Сыр өңірінде мешіттердің салынғалы 
жатқанын, жалынды жастардың бар 
екенін, байлардың оған қаржы құятынын 
естіген. Сөйтіп елге алып келеді.

ұстаз һәм диқан

Туған жерге оралған ол дереу білім 
берумен айналысып кетсе де өзінің 
ерекше ұстанымды мінезімен өзінің ахун 
екенін айтпайды. Өйткені ол мақтануды, 
асыптасуды өзінің бойынан аулақ 
ұстаған. Тек оның ахундық дәрежеге 
дейін жеткенін өз замандастары Ораз 
ахун, Қалжан ахун және Алданазар 
билер айтады. Мырзабай ахун елге діни 
білім беріп, малмүлік жинамай, өзіне 
дарыған сахилық, әулиелік, емшілік 
етумен қатар игерген ғылымдарының да 
жемісін жегізеді. Ешқандай құрылғысыз 
жұлдыздардың күн сәулесінің түсуінің 
құпияларын пайдалана отырып, «Пірман 
арығы», «Жоламан арығы» және өзге 
көптеген су жолдарын қаздырып, егін 
салдырады. Сол арықтарды ел күні 
бүгінге дейін пайдаланып отыр.

Облыстық тарихимәдени ескерт
кіштерді қорғау мекемесінің қызметкері 
Еркебұлан Елеуов Мырзабай ахунның 
айтқандары дәл келгенін жеткізеді. 
Аңыз бойынша, көріпкел әулие бабамыз 
ХХ ғасырдың басында Сырдарияның 
теріскейінде салынып біткен теміржолға 
қарап, ойға батып тұрып: «Мағырып 
пен Машырық (батыс пен шығыс) 
байланысатын болды деп қуануға 
ертерек шығар, осы жолдармен бөтен 
түрлі зиянды әдеттер ел ішіне ендеп 
кіріп кете ме деп қорқып тұрмын»,– 
деген екен. Алдағы күндерді болжап 
айтқан мына бір сөздерін де ел әлі 
күнге дейін аузынан тастамай айтып 
жүр. Бірде ахун таң намазын оқып бол
ғаннан кейін шәкірттерін жинап алып: 
«Маған бүгін әулиелер аян берді. Патша 
да емес, хан да емес, заманның өзі үш 
қайтара өзгеріске ұшырайтын болды. 
Кейбір халықтарға ғылымнан, сезімнен, 
сергектіктен айрылар күн туады. Көздері 
кіреукеленіп, медресе үйлері мен 
аспанмен астасқан мешіт мұнараларын 
көрмей қалмаса болар еді. Мен бұл 
кезеңде бақилық дүниеде жүрермін, 
қиыншылыққа сендер душар болатын 
болдыңдарау», –  деп мұңға батып 
тұрып қалыпты.

Мырзабай ахун өте еңбекқор жан 
болған. Төңірегіндегілерге суармалы 
егіс пен бақша дақылдарын егуді үйрет
кен. Қолы бос кезінде үнемі бақша егіс 
басында болады екен.Бірде атының 
мойны кетіңкіреп жүрген бір жігіт, 
ағайын дарының ақылымен Мырзабай 
ахуннан бата алуға келеді. Келсе ол кісі 
бақша жұмысымен айналысып жатыр 
екен. Сәлем беріп, келген шаруасын 
айтады.Сонда Мырзабай ахун кетпеніне 
сүйеніп тұрып, қолыңды жай дейді. 
– Әуелден ақырына дейін берсін – 
дейді де «аллаһуаһбар» деп бетін 
сипап, қайтадан жұмысына кірісіп кете 
береді. Атына қонған жігіт едәуір жерге 
барғасын ойланып, «япырау, мен бата 
алу үшін соншама жерден келгенімде 
бұл кісі маған жөнді бата бермедіау» 
деп, қайтадан кері оралады. Қайта 

келіп ренішін айтқан жігітке «мен саған 
әуелден ақырына дейін сұрап едім, 
сол саған аз болды ма?» деп аздаған 
кейістік білдіріпті. Сол жігіт жағдайы 
түзеліп, шаруасы оңға басып, қазаны 
оттан түспейтін, келімкетімі көп ауқатты 
отбасының бірі болған екен.

Денсаулық сақтау саласының арда
гері, Қазақстан  Журналистер одағының 
мүшесі Раушанбек Смағұлов Мырзабай 
ахунның келгенкеткен кісілердің пейіл
ниетін де білген әулиешілдігі болғанын 
айтады. Бірде ауқатты үш адам Мыр
забай ахун қандай адам екен көрелік 
деп, ахунға келеді. Олар келгенде де, 
ол кісі бақша басында жер шауып жүр 
екен. Үстінде көйлекдамбал, басына 
байлап алған орамал, күнге тотыққан 
шаруаны көрген ауқаттылар , ахунды 
мен сінбей, үйге жүріп дәм татыңдар 
дегеніне қарамай жүріп кетеді. Біршама 
уақыттан кейін әлгі үшеудің үстіне қара 
бұлт үйіріліп, дауыл соғып, нөсерлетіп 
жаңбыр жауып ілгері жүргізбейді. Бол
мағасын кейін қайтып ахунға келеді. 
Келсе ешқандай дауыл, жаңбыр жоқ, 
жайма шуақ. Әлгілер ахуннан кешірім 
сұрап, жайған дастарханнан дәм татып, 
қайта жолға шығып, баратын жерлеріне 
аманесен жеткен көрінеді.

Мырзабай ахун бірыңғай оқыту
шылық пен айналысып қоймай, фило
софия, астрономия, психология, меди
ци наны меңгерген сыңайлы.

Қызылқұмда жайлаған Шобдар 
Шәріптің ұлы Нұржан біраздан бері 
науқастанып, Мырзабай ахунға алып 
келеді. Баланың тамырын ұстап, көз 
жанарын бағдарлаған ахун: «Шырағым, 
анау өтіп бара жатқан малды қайтарып 
кел» – деп баланы жұмсайды. Сонда 
баланың әкесі: «Тақсыр, бұл бала оған 
жара майтын шығар?» деген. Сонда 
ахун: «Шырақ, сабыр түбі – сары алтын, 
сабырлы жетер мұратқа деген бар. 
«Әліп » әл береді, «Би» берекесін кел
ті реді, «Си» сенім ұялатады барсын 
бала» дейді.

Бала орнынан тұрып, малдың бетін 
қайтарып, біршама уақыттан кейін үйге 
келеді.Көптен дене қозғалысынан ауыр
дым деп, шектен келген баланың өңі 
кіріп, маңдайы жіпсіп, бет ажары еніп, 
өңі келіп қалған екен.

Емнің басын осындай дене қимы
лынан бастау алып, ақылкеңесін 
беріп шығарып салған. Сол бала кейін
нен құлантаза айығып кеткен көрі
неді. Бұл дене қимылы мен үздіксіз 
еңбектің денсаулыққа тигізер орасан 
пайдасының бір сарасын көрсетіп 
отыр. Бірде үштөрт игі жақсылармен 
әулие Жәрімбеттің басына барып 
қайту үшін жолға шығады. Жолай 
бір ауылда түстеніп отырғанда жара 
шығып қатты ауырып жатқан баланы 
көр се теді. Баланың әлі өте ауыр есең
гіреп сандырықтап жатқан, денесі қол 
тигізбейтін ыстық екен. Сонда ахун: 
«жалбызымның жоқтығынан жалғы зым
нан айрылдым» деген, баладан айы
рылып қала жаздапсыңдар ғой, жараға 
таңатын шөпті алдырып таңып бергеннен 
кейін, «енді көп ұзамай аяғынан тұрып 
кетер» дейді. Кейін қайтар жолда әлгі 
баланың шауып ойнап жүргенін көреді.

Мырзабай ахунның Бұхарада медре
седе оқып жатқан ұлы дүние салып, 
соны ахунға естірту үшін Қалжан ахун, 
Қайқы батыр мен Алданазар би барады. 
Амандықсаулық сұрасып жайғасқан 
соң Алданазар би сөз бастайды:

– Тақсыр, Алланың ісіне шүкіршілік 
кімнен мирас болып қалып еді, – деген.

– Е, Алданазаржан, шүкіршілік Дәуіт 
пайғамбардан қалды емес пе.

– Тақсыр, сабырлылық кімнен қалып 
еді?

– Сабырлық Аюб пайғамбардан 
қалып еді, – дейді ахун.

– Тақсыр «шейіт» деген сөзді тәржі
малап берсеңіз.

– Шейіттер Алланың бұйрығымен, 
патшаның әмірімен елжұртын жаудан, 
не тосын апаттан қорғауда, әділет жо
лында қаза болғандар және осы топқа 
білім жолында жүрген, сапарда, жырақта 
жүріп қаза болғандар да жатады, – дейді 
ахун.

– Төреңізге құлдық тақсыр, білім 
жолында жүрген балаңыз қайтыс болды 
деген хабар алып отырмыз. Алла ақы
рын берсін, – деп көңіл қос айтады.

Сонда Мырзабай ахун көзіне жас 
алып, ұзақ отырып қалған екен.

Алданазар би: – Уа тақсыр, Дәуіт пай
ғамбар отыз ұлдан айырылғанда Аллаға 
шүкіршілік еткенін әлгінде айттыңыз, 
һәм өзіңіз де сабыр, шүкіршілік иесі 
едіңіз ғой, – дейді. Мырзабай ахун:

–Уа, игі жақсылар, кешірім өтінемін, 
бөгетім жығылып кетіп, еркімнен айы
рылып қалдым ғой, – деп жауап 
қайырыпты.

Осындай ерекше қасиетті жандар, 
халықтың жүрегінде сақталып қалды. 
Өйткені оларды халық аса құрметтеген, 
қадірлеген, пір тұтқан. Мырзабай ахун 
жайлы осындай деректерді саралап, 
Әбжәли ишанның мешіті орналасқан 
Таң ауылына қарай бет түзедік. Бұл 
жайын да келесі мақаламызда айтатын 
боламыз. 

АхуННАН қАлғАН АмАНАт

Бірде ардагержурналист, ақын, 
Қазақ стан Журналистер одағының мү
шесі, аудандық “Жалағаш жаршысы” 
газетінің байырғы редакторы Серік 
Бертаев ағамыз Мырзабай ахунның өзі 
қолданған бас жастық пен Құран кітапты 
Шегебай есімді кісіге аманаттағанын, 
ахуннан қалған мұраны бүгінде Айтбай 
атты Жалағаш кентінің тұрғыны сақтап 
отырғанын жеткізді. Дүйім жұрт киелі 
мекен санайтын Жалағаш жері – Алашқа 
ана болған Сыр өңірінің қастерлі де, 
қасиетті орындарға бай аудандарының 
бірі. Мен бұл жердің түп тарихы тереңде 
жатқан өңір екенін жақсы білемін. 
Бұрыннан құт дарып, бақ қонған өл
ке нің тұлғалы азаматы Мырзабай 
ахуннан қалған аманатты көру үшін 
ақын Серік Бертаевты асықтыра түстім. 
Аудандық кітапхананың ашылуынан 
кейін Шегебай ақсақалдың кенже ұлы 
Айтбай ағаның шаңырағына тарттық. 
Қасымызда суретке түсірудің кәнігі 
шебері Махамбет Ахметов бар.

Бірде ардагержурналист Серік 
Бер таев Жалағаш өңірінің арғыбергі 
та ри хынан сөз қозғады. Шығысы Сыр
дария, батысы Қармақшы ауданымен, 
теріскейі Жезқазғанға жалғасып, түстігі 
Қарақалпақпен қабаттасып жатқан 
Жалағаштан саналы ғұмырын ел мен 
жерге арнаған ерлер көптеп шыққанын 
айтты. “Бұл жерден еліміздің кемел 
келешегі үшін аянбай еңбек еткен, 
сол жолға саналы ғұмырын арнаған 
мемлекет және қоғам қайраткерлері, 
ақынжазушылар, ағартушыұстаздар 
мен көптеген ғалымдар шыққан. Сәрке, 
Бұқарбай, Бәйтік, Тоғанас батырлар ел 
қорғаны болса, бабаларымыз Сырман 
қожа, Түмен, Мәмбет, Беркімбай әулие
лер, Мырзабай, Дәулетназар, Тоқсан
бай, Шаймағамбет пен  екі ауданға 
ортақ тұлға Қалжан ахун өмір сүрген, 
әруақ қонған киелі өлке талай берекелі 
істің бастауында тұр. Бұл өңірде өмір 
сүрген ақын, күйші, жыршы, ғалым 
мен ерекше дарын иелері аз емес. 
Қара сөзден дес бермеген Құба би, 
Бекіш, Бостай, Өмірбай шешен, Үбіс, 
Мысық, Алданазар, Асан, Шортанбай, 
Тынымбай билерден аталы сөз қалған. 
Ұлт болашағы, ел келешегі үшін елеулі 
еңбек етіп, ізгілік туын жоғары ұстаған 
абзал азаматтар да осында. Сыр 
сүлейлерінің шоқтығы биік шоғыры 
шыққан қасиетті жерлердің бірі де осы 
Жалағаш өңірі. Керейт, Даңмұрын, 
Нысанбай, Жарылқасын қожа, Шоңбай 
ақын жыр төккен, Төлеубай Үркім

баев, Әбдікәрім Оңалбаев, Әбілда 
Жүр ген баев, Зордан Салықбаев отты 
өлең дерімен нұр құйған аймақ бұл” 
деп туған жердің атақты адамдарын 
тізіп келеді. Арасында менде сөзге 
араласып қоғам қайраткерлері Темір
бек Жүргенов, Ілияс Қабылов, Шекер 
Ермағанбетованың, белгілі журна
листер Кеңесбай Үсебаевтың, Әбді
рашит Бердәулетовтің, Зейнолла 
Жар қын баевтың, әдебиет зерттеушісі 
Мардан Байділдаевтың кіндік қаны 
тамған жердің топырағы да қасиетті, 
адамдары да өнегелі екенін айттым. 
Менің бұлай сөз саптағаныма ерекше 
қуанған Серік ағамыз: “Сен бұл жердің 
тарихын Жалағашта туғандардан да 
артық білетін сияқтысың” деп, арқамнан 
қақты. Иә, еңбектің ерен үлгісін көрсеткен 
Исатай Әбдікәрімов, Несіпбай Әпрезов, 
Алдаберген Бисенов, Ұзақ Еспанов, 
Қазына Жүсіпова, Тұршабек Елеусінов, 
Ысқақ Жолмырзаевтар Еңбек ері атаған 
өлкенің тарихын қалай ғана санаңа 
тоқымайсың?! Ауыл шаруашылығының 
білгір ұйымдастырушылары тұрған 
же рінде еңбегінің ізі қалған Мөрәлі 
Шәменов, Далдабай Жалтынов, Камал 
Бердәулетов, Өмірзақ Тұңғышбаевтар  
туыпөскен жер де  осы Жалағаш екенін 
айтып, Серік ағамыздың маған берген 
бағасын айғақтай түстім. 

Сүт пісірім уақытта межелі орынған 
жеттік. Бізді есіктің алдынан үй иесі 
Айтбай Шегебайұлының өзі күтіп алды. 
Өзі ішкі істер саласының ардагері 
болса да тарихи дүниелерге аса ұқып
тылықпен қарайды екен. Оның үстіне 
аңыз әңгімелердің бірсыпырасын біле
тінін де аңғардық.

Сөзді Айтбай Шегебаевтың өзі 
бас  тады. Алдымен осы өңірдің арғы
бергі тарихынан сөз қозғап, Мырзабай 
ахун ның өмір жолына үңілді. Сонан 
соң өзі көізінің қарашығындай сақтап 
отырған ахуннан қалған Құран кітап 
пен бас жастықты алып келді. “Менің 
әкем Шегебай Мырзабай ахунның 
хатшысы болған адам. Мына құран 
кітапқа қанша жыл болғанын білмеймін, 
бірақ көненің көзі екені анық. Әкем 
Шегебай 1888 жылы өмірге келген. 
Атам Еснияз Дүзелбаев 1910 жылы 
Пе ре возский уезіндегі Қышбөгет болы
сының 7 ауылын басқарған. Әкем 
бұрынғы Бірлік колхозында парторг 
болған. Сондайақ Мырзабай ахун ата
мыз дың атқосшысы, ісқағаздарын 
жүр г ізушісі қызметін атқарған. 1917 
жыл  дан 1924 жылға дейін 8 ауылда 
ауыл  дық кеңес төрағасы болып жұмыс 
жа саған. 1924 1938 жылдар арасында 
Ақтікен селпосына қарасты Мырзабай 
ауылында дүкенші болған. Әкеміз Мә
дениет каналының жағасында мұрап 
та болып жұмыс істеген.Тіпті отбасын 
да сол жерге көшіріп апарған. Анам Жа
ңылша Серманова екеуі сол жерге ағаш 
егіп, баубақшаға айналдырған. Жұрт 
күні бүгінге дейін сол жерді “Шеге бай 
талы” деп атайды. Осы жерге ҚазССр 
Жоғары Кеңесінің төрағасы Аши мов 
пен Бисебаев келіп, үйіміздің қа  дір лі 
қонағы болған” – деп сөзін рас тай тын 
құжаттарды көрсетті. Одан әрі Мыр за
бай ахун Шегебай ақсақалға “Мы наны 
кен же ұлыңа тапсырарсың” деп біз әң
гіме арқауына айналдырған Құран кі
табы мен бас жастықты бергенін айтты.

Қызыл масатымен қапталған Мырза
бай бабамыз жастанған жастық бүгінгі 

күнгі біз қолданып жүрген жастықтардан 
анағұрлым ауыр. Қолымызбен ұстап 
көтеріп көргенде оған көзіміз жетті. Ал 
Құран кітаптың парақтары сарғайып 
кетсе де әріптері тайға таңба басқандай 
анық екен. Оны да Айтбай ағамыз әке
сінен қалған былғары қол сөмкеге 
салып, оның сыртын матамен орып, 
сонан барып Шегебай ақсақал ұстаған 
был ғары портфельге салып сақтап 
отыр. 

Әңгіме арқауына айналған Мырзабай 
ахун Азаматұлы шамамен 1830 жылы 
Жалағаш ауданына қарасты Мәдениет 
ауылы маңындағы елді мекенде 
дүниеге келген. Шыққан тегі Кіші жүздің 
Керейт руы, оның ішінде Арбалы, Абыз 
болып тарайтын тармағынан. Мырзабай 
ахунның нақты өмірдерегі ешқандай 
жазба архивтерде сақталмаған. Те, 
ахунның немерелері Салхадин, Ғафура, 
Тельмандардың шамалауынша 85 
жа сында қайтыс болған. Ұрпағы мен 
ел аузындағы әңгімелерді жинақтап, 
зерттеп, кітапқа ендірген ғалым 
Н.Жалғасовтың айтуынша, ауылда 
мұсыл манша сауат ашқан Мырзабай 
«Көкілташ» медресесіне 16 жасында 
оқуға түсіп, оны 1854 жылы үздік бітіріп, 
«Ахун» атағын алып шыққан. Қазіргі 
зерттеушілердің деректеріне сүйенсек, 
Ахун – жеті ілімді меңгерген адам немесе 
қазіргі тілмен айтқанда, жеті ғылыми 
жұмысты қорғаған. Мырзабай ахун 
4 жыл сол «Көкілташ» медресесінде 
сабақ береді. Содан кейін білім нұрын 
өзге аймақтарға таратайын деген ол 
Сыр өңіріне келмес бұрын Амудария 
жағасына қоныс тепкен, Беруни қала
сының маңындағы Тақтакөпір деген 
жерге келіп, Қалжан ахунның әкесі 
Бөлекбай батырдың ауылын саға
лайды. Өйткені Сыр бойындағы халық 
оты рық шылдыққа бейімделе қоймаған, 
бала оқытуға мешіт салмаған екен. 
Ал Қарақалпақ жерінде мешіттер бо
лыпты. Оның сол жақта білім беріп 
жүргенін естіп қалған Ораз ахун оны 
елге алып келу үшін барады. Сонда 
Сыр өңірінде мешіттердің салынғалы 
жатқанын, жалынды жастардың бар 
екенін, байлардың оған қаржы құятынын 
естіген. Сөйтіп елге алып келеді. Қазір 
Мырзабай бабамызға қатысты аңыз
әңгімелер баршылық. Оның әулиелігі, 
көріпкелдігі, елге жасаған жақсылығы 
ешқашан ұмыт болмайды.

Қарап отырсақ, ескі Құран кітап 
та, баба жастанған жастық та 100 
жыл дан аса уақыт сақталған жәдігер 
екен. Құртпай, жыртпай, бүлдірмей 
сақтап отырғанын көрген біз Айтбай 
Шеге байұлының әрбір затқа ұқып ты
лықпен қарайтынын аңғардық. Өзінің 
айтуынша, ахунның аманатын әкесінен 
қабылдап алғанына да елу жыл уақыт 
болған. Алла қаласа ұлдарының біріне 
тапсырмақ екен.

Бұл шаңырақта Шегебай ақсақалдан 
қалған ертұрман да бар. Тіпті әбзел
дері күмістен соғылған заттың да еш 
жері бүлінбеген. Әкесінен қалған ерді 
Айтбай ағамыз қатты бағалайтынын, 
бұл мұраларды балаларына да асқан 
ұқыптылықпен сақтау қажеттігін үнемі 
айтып отыратын көрінеді. Біз аманатқа 
адалдық танытып отырған азаматқа 
разы болдық.

А.ЖұмАділдА,
қазақстан Журналистер 

одағының мүшесі

МЫРЗАБАЙ АХУН
үлкені кішісіне ізет, кішісі үлкеніне құрмет көрсетуді өмірлік ұстанымға айналдырған Жалағаш 

жұрты киелі қасиетті санайтын орындар мен әулие-әнбиелер баршылық. Ең бастысы, соларды 
жазып, теріп, оқырманға ой салатындай етіп ұсына алсақ, біз мақсатымызға жеткеніміз.бүгінгі 
әңгімені мақаланың тақырыбы айтып тұрғандай мырзабай ахуннан бастағанды жөн көрдік. 
өйткені бұл кісі дін жолында жүрген, айналасына өз білімдерінің шапағатын тигізген, өнегелі 
өмірлері арқылы көпке үлгі болған жан. 

Қазіргі таңда жемқорлықсыз қоғам құру 
– көптеген мемлекеттің басты мақсаты. 
Кедергісіз келешекке нық қадам басу үшін 
де қоғамда жемқорлық көріністеріне жол 
берілмеуі керек. Негізі мемлекет даму үшін 
қоғамда сыбайлас жемқорлық көріністері 
орын алмауы тиіс. Себебі Мәңгілік Ел болуды 
мұрат еткен мемлекеттің өз алдына қойған 
мақсаты да айқын болуы тиіс. 

Жалпы, біздің мемлекетіміз, басқа да 
көптеген мемлекеттер сияқты сыбайлас жем
қор лықтың алдын алу және оны бол дырмау 
мақсатында қарқынды жұмыс жүр гізуде. 
Қазіргі уақытта сыбайлас жемқор лыққа қарсы 
құқық бұзушылықтың түрлерiн, олардың 
зардаптарын жою және кiнәлiлердi жауапқа 
тарту арқылы сыбайлас жемқорлыққа қарсы 
күрес туралы заң азаматтардың құ қық та ры 
мен бостандықтарын қорғауға, лауа зымды 

тұлғалар және оларға теңес тірілген тұлғалар
дың тиімді қызметін қамта масыз етуге 
бағытталған.

Біздің мемлекетіміз де өзгелер секілді осы 
дертпен күресіп келеді. Өйткені жемқорлық 
бар жерде жайлы өмір мен жақсылықтан үміт 
күту мүмкін емес екенін жақсы білеміз. Оның 
салдары тек бір ғана адамның өмірін құртып 
қана қоймайды, ол бүкіл отбасы мүшелеріне 
кесірін тигізіп, тіпті тұтас қоғамның дамуына 
кедергі келтіреді. Ел экономикасының ке
шеуіл деуіне, дамуының бәсеңдеп, әр са ла 
дағы жұмыстың тұралап қалуына да мей
лінше әсері болады. Сыбайласқан жандар 
ең алдымен өздерінің абыройларына нұқсан 
келтірсе, екіншіден жұмыс орнының да ішкі 
жағдайларына кері ықпал етеді. Себебі 
жаныңызда бірге жұмыс істейтін адамдардың 
жем қорлықпен айналысқанының дәлелденуі 

сізге де соққы болары анық. Қызметкерлердің 
де елдің кінәлауынан, талқылауға түскен әңгі
мелерден сағы сынуы да ғажап емес. Сол үшін 
мемлекет пен құзырлы органдар қарапайым 
халыққа, қызметкерлерге егер сыбайлас 
жем қорлық көріністеріне куә болсаңыздар 
дереу тиісті орынға хабарлауды ескертеді. 
Бұл кейде күдікті болған кезде тиісті орынға 
ха бар ланса, мұндай масқараның алдын 
алуға да септігін тигізуі мүмкін.

Бұл дертпен күресте қазақстандықтардың 
бірдей атсалысуы маңызды. Өйткені қоғам
дағы екіұдайлы пікір қай кезде де мемлекеттің 
алға басуына кедергі келтіріп, дамудың бас
палдағына іліге алмаймыз. Азаматтардың 
бойында сыбайлас жемқорлыққа қарсы мә 
дениет қалыптасуы үшін сыбайлас жем қор
лықты елдің дамуын тежейтін аса қауіпті 
қоғамд дерті деп тануы тиіс. Оған қарсы 

Жемқорлықпен күресте бірігу керек
Ежелден-ақ ұрпағының сүйегіне таңба түсірмеуді ойлаған ата-бабамыз артынан ерген жастарды тек ізгілік пен адалдыққа баулыды. 

Адамгершіліктің бәрінен биік тұратынын және ол тек тектілердің қанындағы ерекше қасиет екенін саналарына сіңіріп өсірді. бүгінде сол 
мемлекеттің дамуы жолында қандай кедергілер көрініс беріп тұр? қазақстан сыбайлас жемқорлық деген дертпен бетпе-бет келуде қандай 
жұмыстарды жасауда? осы және өзге де сұрақтар қазіргі қазақ қоғамының күн тәртібінде тұрғаны белгілі.

мәдениет әр адамда құқықтық сауат ты лы
ғына да байланысты қалыптасады. Мәселен, 
мемлекеттік заңнамаларды жақсы білуі әр 
қоғам мүшесінің өз ісәрекетіне деген се нім 
ділігін арттырып, «Бармақ басты, көз қыс
ты лықсызақ» тұлғалық дамуына, өсуіне 
мүм  кіндік береді. Осы жолда қандайда бір 
қи тұрқылыққа бармайақ жетістікке жетуге 
болатынына, қоғамға пайдалы азамат ре
тінде өзін сезінуіне көз жеткізеді. Ең бастысы, 
жұрт шылық сыбайластықтың көрі нісін бай
қаса, құзырлы орындарға немесе жер гілікті 
бас шылыққа хабар беру керектігін білуі тиіс. 
Әсіресе бұл індеттен мемлекеттік қыз мет кер
лер аулақ болуы тиіс. Мемлекетіміз өр кендеп, 
экономикамыз қарыштап дамысын десек, 
әрбір отандас қоғам дертімен күресуді өзінің 
азаматтық парызына айналдыруы керек. 

Сонымен қатар сыбайлас жемқорлықпен 
пәрменді күресу үшін халықтың құқықтық 
сауат сыздығын жоятын, құқықты түсіндіру 
жұмы сының деңгейі мен сапасын арттырудың 
маңызы зор. Халық өздерінің құқықтарын, 
өздеріне қарсы қандай да бір құқыққа қайшы 
ісәрекет жасалған жағдайда қандай ісқи
мыл қолдану керектігін толық білуі қажет. 
Ең бастысы, жұртшылық сыбайластықтың 
кө  рі нісін байқаса, құзырлы орындарға не

месе жергілікті басшылыққа хабар беру ке
ректігін білуі тиіс. Мемлекеттің тыныштығы, 
бірлігіміздің өміршеңдігі, елдегі береке, бейбіт 
өмір – бәрімізге қымбат ортақ құндылық. 
Сон дықтан жоғарыда айтылғандарды әркез 
қаперде ұстау, қылмыстың куәгері болсаңыз, 
дер кезінде хабарлаудан сізді ештеңе тос
пауы керек. 

Негізі әрбір отандас қоғам дертімен күресуді 
өзінің азаматтық парызына айналдыруы ке
рек. Сондықтан сыбайлас жемқорлықтың ал
дын алу және онымен тиімді тетіктерді қосу 
арқылы күресу еліміздің мемлекеттік сая
са тының ажырамас бір бөлшегіне айналып 
отыр. Осы тұрғыда тек ересектер ғана емес, 
кәме летке толған жастардың да санасына 
сыбайлас жемқорлықтың әр адамның жеке 
басына және мемлекетке тигізетін орасан 
зор зардабын сіңіре беруге тиіспіз. Қоғамға 
төнген қауіпке қарсы ісшараларды жастар 
арасында жиі өткізіп, заңнамаларды жетілдіру 
керек. Сыбайлас жемқорлыққа қарсы қоғам 
болып күресуді тоқтатпағанымыз жөн.

өмірбек ЖАқсылық,
аудандық қазынашылық

басқармасының басшысы

ТҰМА
балалар шығармашылығына арналған бет  

біз қоғам болып балалар шығармашылығын қалт жібермей қадағалап отыруға тиіспіз. өйткені онда балалардың 
бүгінгі болмысы мен ертеңгі болашағы көрініс береді. қолына алғаш қалам алған жас талапкер көкейіндегі барлық 
ойын, арман-мақсатын ақ қағаздың бетіне төгеді және олардың шығармашылығы тау суындай мөлдір, бұлтсыз 
аспандай ашық, жасандылықтан ада. Не жазса да, оқырманын сендіреді.  

былтыр балалар жылына орай балалар шығармашылығын қолдау мақсатында «тұма» айдарын ашып, 
онда  жергілікті жас ақындардың бір топ өлеңдерін жариялап, қауырсын қалам иелерінің балауса жырларын 
оқырмандарға паш еткен едік. Енді «тұма» айдарының кезекті нөмірінде балалар шығармашылығына қалам 
тербеп жүрген ақын, жерлесіміз, қазақстан Жазушылар одағының мүшесі қуат Ахетовтің кішкентай балақайларға 
арналып жазылған бір топ өлеңдерін жариялап отырмыз. 

ҚҰРАҚТАЙ БАЛҒЫН, БҰЛАҚТАЙ МӨЛДІР

Дәрумендер дауасы

Қамшы

бетті дайындаған Жандос ЖАЗКЕН

Өрлеу үшін елің,
Түлеу үшін жерің.
Болу керек мықты,
Денсаулығың сенің.

Болу үшін зерек,
Болу үшін ерек.
Денсаулықты дәйім,
Күтіп жүру керек.

Ішсең егер дәрі,
Зиянды оның бәрі.
Бойға қуат берер,
Тағамдардың нәрі.

Дәрумендер тобы – 
Мол қуаттың қоры.
Табиғат та емші,
Біліп жүр сен оны.

 * * *
Жазда ауылға келіп,
Бау-бақшадан теріп.
Алма жесең, болар,
Тісің түгел, берік.

Сен өзіңе-өзің,
Сыйла қуат, төзім.
Алма жесең, өткір,
Болады екі көзің.

 * * *
Сәбіз жесең жиі, ұқ:
Өсер бойың биік.
Пайдасы көп оның,
Ал ойыңа түйіп.

Өтсе де дерт түйреп,
Қалмайсың сен күйреп.
Сау болады дәйім,
Бауыр менен бүйрек.

 * * *
Кірпігің мен қасың,
Тырнағың мен шашың.
Берік өссін десең,
Қияр болсын асың.

Бойда болса дертің,
Берер саған серпін.
Өкпең тыныс алар,
Ойнағанда еркін.

 * * *
Ем-дауасы мәлім,
Қызанақ ол – дәрің.
Көбейеді жесең,
Бойда қуат, әлің.

Көрсең күнде дәмін,
Берер қажет нәрін.
Терің тазаланып,
Толығады қаның.

 * * *
Қырыққабат жайын,
Біл де, жеп жүр дәйім.
Асқорытуға болар,
Асқазаның дайын.

Ұшан-теңіз емі,
Әсері жоқ кері.
Қатерлі көп дерттен,
Қорғап жүрер сені.

 * * *
Көкөніс бұл ғажап,
Атын айтар өзі-ақ.
Қызылшаға құмар – 
Оқушылар озат.

Әр бақшада жатыр,
Жеймін десең, мақұл.
Зейініңді ашып,
Берер саған ақыл.

 * * *
Картоп жесең қалап,
Өсесің тез тарап.
Жүрмейді онда жиі,
Қызылиек қанап.

Апаң жасар жылдам,
Емес ботқа құр дәм...
Тек "қытырлақ" зиян,
Дүкендерде тұрған.

 * * *
Кірсең бақша, баққа,
Көкөніс сал қапқа.
Асқабақ жеп жиі,
Ағзаңды удан сақта.

Асқабақтың дәні – 
Денсаулықтың мәні.
Ұйқың тынышталып,
Сергек жүрші әрі.

 * * *
Себет-торын талшын,
Апаң қолға алсын.
Дәріхана емес,
Бау-бақшаға барсын.

Бау-бақшаның дәмі – 
Дастарханның сәні.
Мәзіріңде болсын,
Дәруменнің бәрі.

Күтіп еді зарыға,
Келді сәті қандай дәл!
Хайуанаттар бағына, 
Әкесімен барды Айбар.

Бұл не деген ғажап бақ,
Осында жүр бар халық.
Келеді Айбар алақтап,
Қорқып әрі таңданып.

Таңғажайып бұл бақта,
Аңдардың жүр түр-түрі.
Және құстар тұр қаптап,
Қорқынышты, күлкілі.

Білмей әлек маймылды,
Ұқсатарын кімге дәл.
Арыстан бар айбынды,
Зебра, жираф, піл де бар.

Жүріп келген жолды алыс,
Аю, қасқыр, түлкі бар.
Тарғыл тонды жолбарыс,
Торға симай бұлқынар.

Қолтырауын, бегемот,
Адам шошыр тісінен.
«Аңдар мұнша неге көп?»
Деп ойлады ішінен.

Өткізген-ау сан айды,
Үзілер ме енді үміт?
Тек сыртқа қарайды,
Тор темірден телміріп.

Тұрғандай ма күн санап,
Торда күтіп таңдарды.
Өзі қорқып тұрса да,
Аяды Айбар аңдарды.

 – Обал ғой бұл, әрине,
Тұрғанымен басы аман.
Қамайтындай тор үйге,
Қандай кінә жасаған?

Шығарған бұл заңды кім?
Тыңдамай-ақ Жарлығын.
Босатайық әкетай,
Мына аңдардың барлығын!

 – Дұрыс балам сөзің бұл,
Білгенің жөн алайда.
Мейірбандық сезімді,
Таба алмай жүр талай жан.

Алғыс айтар ол аңдар,
Күткенімен тор алдан.
Осы аңдардың кей түрі,
Түзде жүріп жоғалған.

Сондықтан да ешқашан,
Сатылмайды бұл аңдар.
Сондықтан да ешқашан,
Атылмайды бұл аңдар.

Мәселе көп алаңдар,
Дамығанмен қарыштап.
Табиғаттан адамдар,
Бара жатыр алыстап.

Біз көрмеген бар аңдар,
Естігенмен атын көп.
Сондықтан да адамдар,
Танысады жақын кеп.

Жолда жүріп көп апта,
Келді бұлар қонаққа.
Табиғат пен адамдар,
Табысады зообақта.

Хайуанаттар бағында

Жыламасын, Жер-Ана!

Бабалардан жаңғырып,
Бізге жеткен бар ғұрып.
Ұстамапты қамшыны,
Сабау үшін малды ұрып.

Тобылғыдан сапталған,
Күміспенен апталған.
Қайыс өрім қамшының,
Кім бар сырын ақтарған?

Найзағайға әйгілі,
Деп білеміз сай мұны.
Қамшыда бар халқымның,
Аласармас айбыны.

Қаһарымен қамшының,
Жауымды да жаншыдым.
Намысымды қорғадым,
Арымды да аршыдым.

Аққанда қан тамшылап,
Тұра алмапты жан шыдап.
Ез жігітті қайрапты, 
Ар-намысын қамшылап.

Күнәсі ауыр болса да,
Жүгінбей-ақ «қолқаға».
Талай дауды шешіпті,
«Қамшы тастап» ортаға.

Таза болсын даламыз,
Таза тұрсын қаламыз.
Аялайық бәріміз,
Жер де біздің Анамыз.

Әніміз ғой жаттаған,
Сәніміз ғой бақ, далам.
Жас шыбықты сындырма,
Жас өскінді таптама!

Жерге қоқыс тастама,
Айналаңды ластама!
Табиғатты аялап,
Үлгі бол сен басқаға!

Жердің бітер тынысын:
Шырындардың шынысы;
Кәмпиттердің қағазы;
Балмұздақтың ыдысы.

Дүкендегі бар тауар,
Артылады арқаға әр.
Пластмасса ойыншықтар,
Полиэтилен қалталар.

Және есепке ал, мұны:
Тұрмыстың көп қалдығы...
Жер-Анаға ауыр ғой,
Осылардың барлығы.

Перзентіне үнемі,
Ананың ақ тілегі.
Жер-Анамыз жылайды,
Жараланса жүрегі.

Баба жолы – көшке ерген,
Қаншама ұрпақ өсті елден.
Керегеге ілінген,
Қамшыны сес көрген.

Дүбір шықса іргеден,
Болады ғой кім де елең.
Түскен үйге жолаушы,
Қамшы ұстап кірмеген.

Болса егер де ниеті игі,
Татулығы бекиді.
Осы қамшы емес пе,
Туыс қылған екі үйді?!

Қасиеті – жауға айқын,
Әділеттен аумайтын.
Хабарды да жеткізген,
Адам тілі бармайтын.

Шығарма сен ойыңнан,
Есте сақтап қой, ұлан!
Жынды қуған бұл қамшы,
Дертті жанның бойынан.

Білмесе егер мұны кім,
Лайлайды тұнығын.
Ендеше, оқып, тоқып ал,
Қазақ-Қамшы – бір ұғым!  


